


პროექტი
ბრძანება 
საქართველოში ახალი კორონავირუსის (COVID-19)  შესაძლო გავრცელების აღსაკვეთად დაწესებული შეზღუდვების  მოხსნის პარალელურად, საჯარო დაწესებულებებში დასაქმებული პირების დისტანციური სამუშაო რეჟიმიდან ეტაპობრივად დაბრუნების თაობაზე 

„საჯარო სამსახურის შესახებ“ საქართველოს კანონის 21-ე მუხლის „ა“ და „ბ“ ქვეპუნქტების და ,,საჯარო სამართლის იურიდიული პირის - საჯარო სამსახურის ბიუროს დებულების დამტკიცების შესახებ” საქართველოს მთავრობის 2014 წლის 20 თებერვლის N181 დადგენილებით დამტკიცებული დებულების მე-4 მუხლის მე-2 პუნქტის ,,კ” ქვეპუნქტის  შესაბამისად,

[bookmark: _GoBack]ვბრძანებ:
1. საქართველოში ახალი კორონავირუსის (COVID-19) შესაძლო გავრცელების აღსაკვეთად დაწესებული შეზღუდვების  მოხსნის პარალელურად, საჯარო დაწესებულებებში დასაქმებული პირების დისტანციური სამუშაო რეჟიმიდან ეტაპობრივად დაბრუნების და საჯარო დაწესებულებებში ერთგვაროვანი  პრაქტიკის დანერგვის მიზნით, დამტკიცდეს საჯარო დაწესებულებებში დასაქმებული პირების დისტანციური სამუშაო რეჟიმიდან ეტაპობრივად დაბრუნების წესი და პირობები  ბრძანების დანართის შესაბამისად.
2. საჯარო დაწესებულებებში დასაქმებული პირების დისტანციური სამუშაო რეჟიმიდან ეტაპობრივად დაბრუნების წესი და პირობები არის სარეკომენდაციო ხასიათის და შესაძლებელია გავრცელდეს ყველა საჯარო დაწესებულების, მათ შორის საჯარო სამართლის იურიდიული პირების თანამშრომელთა მიმართ.
3. აღნიშნული წესი არ ვრცელდება იმ დასაქმებულთა მიმართ, რომელთა ფუნქციების შესრულება შეუძლებელია დისტანციურად. 
4. მიზანშეწონილია საჯარო დაწესებულებებმა, მათ შორის საჯარო სამართლის იურიდიულმა პირებმა ინდივიდუალურად შეიმუშავონ საჯარო დაწესებულებებში/საჯარო სამართლის იურიდიულ პირებში დასაქმებული პირების დისტანციური სამუშაო რეჟიმიდან ეტაპობრივად დაბრუნების გეგმა ან/და გრაფიკი. 
5. ბრძანება შეიძლება გასაჩივრდეს თბილისის საქალაქო სასამართლოს ადმინისტრაციულ საქმეთა კოლეგიაში (მისამართი: ქ. თბილისი, დავით აღმაშენებლის ხეივანი N64) მისი ოფიციალური წესით გაცნობის დღიდან ერთი თვის ვადაში, საქართველოს კანონმდებლობით დადგენილი წესით.
6. ბრძანება ძალაშია ხელმოწერისთანავე. 




დანართი
საქართველოში ახალი კორონავირუსის (COVID-19) შესაძლო გავრცელების აღსაკვეთად დაწესებული შეზღუდვების  მოხსნის პარალელურად, საჯარო დაწესებულებებში დასაქმებული პირების დისტანციური სამუშაო რეჟიმიდან ეტაპობრივად დაბრუნების წესი და პირობები

მუხლი 1

საჯარო დაწესებულებებში დასაქმებული პირების დისტანციური სამუშაო რეჟიმიდან ეტაპობრივად დაბრუნების დროს დაცულ უნდა იქნეს „საჯარო სამსახურის შესახებ“ საქართველოს კანონის მე-60 მუხლის და „საქართველოს შრომის კოდექსი“ საქართველოს ორგანული კანონის მე-14 მუხლით  გათვალისწინებული სამუშაო დროის ხანგრძლივობა. 

მუხლი 2 

1. საჯარო დაწესებულებებში, ასევე საჯარო სამართლის იურიდიულ პირებში I და II რანგის თანამდებობებზე (მათ შორის ეკვივალენტურ პოზიციაზე) დასაქმებული პირების დისტანციური სამუშაო რეჟიმიდან  დაბრუნება შესაძლებელია განხორციელდეს 3 ეტაპად:
ა) ეტაპი I (თარიღი): 5 დღიანი სამუშაო კვირიდან სამი 8 საათიანი სამუშაო დღე (24 საათი) იმუშავებს დისტანციურ სამუშაო რეჟიმში, ხოლო ორი 8 საათიანი (16 საათი)  სამუშაო დღე - საჯარო დაწესებულების სამუშაო ადგილზე; 
ბ) ეტაპი II (თარიღი): 5 დღიანი სამუშაო კვირიდან  ორი 8 საათიანი სამუშაო დღე (16 საათი) იმუშავებს დისტანციურ სამუშაო რეჟიმში, ხოლო სამი 8 საათიანი (24 საათი) სამუშაო დღე - საჯარო დაწესებულების სამუშაო ადგილზე; 
გ) ეტაპი III (თარიღი): 5 დღიანი სამუშაო კვირიდან ერთი 8 საათიანი სამუშაო დღე (8 საათი) იმუშავებს დისტანციურ სამუშაო რეჟიმში, ხოლო ოთხი 8 საათიანი (32 საათი)  სამუშაო დღე - საჯარო დაწესებულების სამუშაო ადგილზე.

2. საჯარო დაწესებულების, ასევე საჯარო სამართლის იურიდიული პირების, ნორმალური ფუნქციონირების უზრუნველსაყოფად, I და II რანგის თანამდებობებზე (მათ შორის ეკვივალენტურ პოზიციაზე) დასაქმებული პირები სამუშაო ადგილზე ცხადდებიან მონაცვლეობით, საჯარო დაწესებულების ხელმძღვანელის მიერ  დადგენილი გრაფიკის მიხედვით.
 

მუხლი 3 

1. საჯარო დაწესებულებებში, ასევე საჯარო სამართლის იურიდიულ პირებში III და IV რანგის თანამდებობებზე (მათ შორის ეკვივალენტურ პოზიციაზე) დასაქმებული პირების, ადმინისტრაციული და შრომითი ხელშეკრულებით დასაქმებული პირების დისტანციური სამუშაო რეჟიმიდან  დაბრუნება შესაძლებელია განხორციელდეს 3 ეტაპად:

ა) ეტაპი I (თარიღი): 5 დღიანი სამუშაო კვირიდან ოთხი 8 საათიანი სამუშაო დღე (32 საათი) იმუშავებს დისტანციურ სამუშაო რეჟიმში, ხოლო ერთი 8 საათიანი  (8 საათი) სამუშაო დღე - საჯარო დაწესებულების სამუშაო ადგილზე; 
 
ბ) ეტაპი II (თარიღი): 5 დღიანი სამუშაო კვირიდან  სამი 8 საათიანი სამუშაო დღე (24 საათი) იმუშავებს დისტანციურ სამუშაო რეჟიმში, ხოლო ორი 8 საათიანი (16 საათი) სამუშაო დღე - საჯარო დაწესებულების სამუშაო ადგილზე; 

გ) ეტაპი III (თარიღი): 5 დღიანი სამუშაო კვირიდან ორი 8 საათიანი სამუშაო დღე (16 საათი) იმუშავებს დისტანციურ სამუშაო რეჟიმში, ხოლო სამი 8 საათიანი (24 საათი)  სამუშაო დღე - საჯარო დაწესებულების სამუშაო ადგილზე. 

2. საჯარო დაწესებულების, ასევე საჯარო სამართლის იურიდიული პირების, ნორმალური ფუნქციონირების უზრუნველსაყოფად, III და IV რანგის თანამდებობებზე (მათ შორის ეკვივალენტურ პოზიციაზე) დასაქმებული პირები, ადმინისტრაციული და შრომითი ხელშეკრულებით დასაქმებული პირები სამუშაო ადგილზე ცხადდებიან  მონაცვლეობით, საჯარო დაწესებულების სტრუქტურული ერთეულის ხელმძღვანელის მიერ დადგენილი გრაფიკის მიხედვით.

მუხლი 4 

1. საჯარო დაწესებულებებში, ასევე საჯარო სამართლის იურიდიულ პირებში დასაქმებული პირების დისტანციური სამუშაო რეჟიმი რეკომედნებულია შენარჩუნდეს (პერიოდი) შემდეგი საქმიანობების მიმართ:

ა) ცხელი ხაზისა და ონლაინ დახმარების მომსახურებები;

ბ) კონსულტაციების გაცემა სამსახურებრივი ელექტრონული ფოსტისა და სატელეფონო ზარების მეშვეობით; 

გ) საერთაშორისო/დონორ ორგანიზაციებთან კავშირის უზრუნველყოფა ელექტრონული პლატფორმების მეშვეობით;
დ) ოფიციალური შეხვედრების, თათბირების, კონფერენციების გამართვა ელექტრონული პლატფორმების მეშვეობით;
ე) კომისიების სხდომების გამართვა დისტანციური ფორმით, თუ იგი არ ეწინააღმდეგება  საქართველოს კანონმდებლობით გათვალისწინებულ მოთხოვნებს.
2. მიზანშეწონილია დოკუმენტბრუნვის პროცესში უპირატესად გამოყენებულ იქნეს ელექტრონული ფოსტა, მათ შორის განცხადებების და ოფიციალური კორესპონდენციის მიღება განხორციელდეს საჯარო დაწესებულების ოფიციალურ ელ–ფოსტის მისამართზე.
3. ფოსტის ან/და კურიერის მიერ ოფიციალური კორესპონდენციის მიღება/გაგზავნის პერიოდულობა მიზანშეწონილია განისაზღვროს  საჯარო დაწესებულებების საჭიროებების გათვალისწინებით.
4. დისტანციურ რეჟიმში განხორციელდეს სხვა საქმიანობები, რომელიც არ არის მითითებული პირდაპირ ამ წესში, თუმცა გამომდინარეობს საჯარო დაწესებულების  უფლებამოსილებებიდან ან/და უკავშირდება მათ.  
მუხლი 5 
დისტანციური სამუშაო რეჟიმის მუდმივად შენარჩუნების შემთხვევაში, დისტანციური სამუშაო რეჟიმის პირობები მიზანშეწონილია განისაზღვროს საჯარო დაწესებულების შინაგანაწესით.  

